
RANG UNDANG-UNDANG

bernama

Suatu Akta untuk meminda Akta Penggalakan
Pelaburan 1986.

MAKA INILAH DIPERBUAT UNDANG-
UNDANG oleh Duli Yang Maha Mulia Seri Paduka
Baginda Yang di-Pertuan Agong dengan nasihat dan
persetujuan Dewan Negara dan Dewan Rakyat yang
bersidang dalam Parlimen, dan dengan kuasa
daripadanya, seperti berikut:

1. (1) Akta ini bolehlah dinamakan Akta Penggalakan Tajuk

Pelaburan (Pindaan) 1989 dan, tertakluk kepada
subseksyen (2), hendaklah disifatkan telah mula
berkuatkuasa pada 1hb Januari 1989 dan hendaklah

ringkas
dan mula
berkuatkuasa.

berkuatkuasa bagi tahun taksiran 1990 dan tahun-tahun

taksiran yang kemudiannya.

(2) Walau apa pun subseksyen (1)—

(a) seksyen 9, 10 (a), 13 hingga 17 dan 22
hendaklah disifatkan telah mula berkuatkuasa
pada 1hb Januari 1986 dan hendaklah
berkuatkuasa bagi tahun-tahun taksiran 1987
dan tahun-tahun taksiran yang kemudiannya;

(b) seksyen 11 dan 20 hendaklah mula
berkuatkuasa pada 1hb Januari 1990 dan
hendaklah berkuatkuasa bagi tahun taksiran
1991 dan tahun-tahun taksiran yang
kemudiannya; dan

(c) seksyen 4 hingga 7 hendaklah mula
berkuatkuasa pada 1hb Januari 1991 dan
hendaklah berkuatkuasa bagi tahun taksiran
1992 dan tahun-tahun taksiran - yang
kemudiannya berkenaan dengan kes-kes di
mana permohonan bagi taraf perintis diterima
pada atau selepas 1hb Januari 1991.

2. Seksyen 2 Akta Penggalakan Pelaburan 1986, yang
disebut ‘““Akta 1bu’® dalam Akta ini, adalah di-
pinda dengan menggantikan perkataan-perkataan
“Kementerian Pembangunan Negara dan Luar
Bandar” dalam takrif ‘“‘program kerajaan terdaftar”
dengan perkataan-perkataan ‘‘Kementerian Per-
dagangan dan Perindustrian™.

3. Seksyen 5 (1) Akta ibu adalah dipinda dengan
menggantikan noktah yang terdapat di hujungnya
dengan noktah bertindih dan memasukkan, selepas
sahaja itu, proviso yang berikut:

“Dengan syarat bahawa jika permohonan
dibuat oleh sesuatu syarikat yang berhasrat
hendak menubuhkan atau menyertai sesuatu
aktiviti digalakkan atau hendak mengeluarkan
sesuatu keluaran digalakkan dan syarikat itu
dikuasai secara langsung atau secara tak langsung
oleh—

(a) suatu syarikat perintis yang menyertai
aktiviti digalakkan atau keluaran digalakkan
yang sama seperti syarikat itu;

(b) suatu syarikat yang diberi taraf perintis
berhubungan dengan aktiviti digalakkan
atau keluaran digalakkan yang sama seperti
syarikat itu; atau

(c) suatu syarikat selepas-perintis,

permohonan itu akan ditimbangkan jika ia
memenuhi syarat-syarat yang ditetapkan oleh
Menteri dalam perintah statutori yang hendaklah
disiarkan dalam Warta.”.

4. Seksyen 18 Akta ibu adalah dipinda—

(a) dengan menggantikan perkataan-perkataan
“tanpa membuat apa-apa potongan yang
mungkin jika tidak kerananya itu kena dibuat
di bawah Jadual 3 kepada Akta ibu” dalam
subseksyen (1) dengan perkataan-perkataan
‘““selepas memotong elaun-elaun yang kena
dibuat di bawah Jadual 3 kepada Akta ibu
walaupun tiada tuntutan bagi elaun-elaun itu
telah dibuat’’;

(b) dengan memotong subseksyen (2);

(c) dengan menggantikan subseksyen (3) dengan
yang berikut:

“(3) Tertakluk kepada subseksyen (6) (b)—

(a) jika sesuatu aset digunakan bagi
maksud-maksud perniagaan pra-
perintis sesuatu syarikat perintis dan
terus digunakan bagi maksud-maksud
perniagaan perintis syarikat perintis
itu—

(i) perbelanjaan bakian pada akhir
tempoh asas bagi tahun
taksiran sebelum sahaja tahun
taksiran dalam tempoh asas
dalam mana terjatuhnya hari
permulaan perniagaan perintis
itu hendaklah, berkenaan
dengan perniagaan perintis itu
dan bagi maksud-maksud
Jadual 3 kepada Akta ibu,
disifatkan sebagai perbelanjaan
bakian aset itu pada hari

permulaan perniagaan perintis
itu; dan

(i) apa-apa perbelanjaan modal
yang dilakukan oleh syarikat
perintis itu berkenaan dengan
aset itu dalam tempoh asas
dalam mana terjatuhnya tarikh

Pindaan

pemberhentian perniagaan pra-
perintis itu hendaklah, bagi
maksud-maksud  Jadual 3
kepada Akta ibu, disifatkan
telah dilakukan pada hari
permulaan perniagaan perintis
itu;

(b) jika sesuatu aset digunakan bagi
maksud-maksud perniagaan perintis
sesuatu syarikat perintis dan terus
digunakan bagi maksud-maksud
perniagaan selepas-perintis syarikat
perintis itu—

(i) perbelanjaan bakian pada akhir
tempoh asas bagi tahun
taksiran sebelum sahaja tahun
taksiran dalam tempoh asas
dalam mana terjatuhnya hari
permulaan perniagaan selepas-
perintis itu hendaklah,
berkenaan dengan perniagaan
selepas-perintis itu dan bagi
maksud-maksud Jadual 3
kepada Akta ibu, disifatkan
sebagai perbelanjaan bakian
aset itu pada hari permulaan
perniagaan selepas-perintis itu;

(ii) apa-apa perbelanjaan modal
yang dilakukan oleh syarikat
perintis itu berkenaan dengan
aset itu dalam tempoh asas
dalam mana terjatuhnya tarikh
pemberhentian perniagaan
perintis itu hendaklah, bagi
maksud-maksud Jadual 3
kepada Akta ibu, disifatkan
telah dilakukan pada hari
permulaan perniagaan selepas-
perintis itu.”’;

(d) dengan memotong subseksyen (4);

(e) dengan menggantikan perkataan-perkataan
‘‘agregatnya apa-apa elaun” yang terdapat
dalam subseksyen (5) dengan perkataan-
perkataan ‘‘amaun agregat apa-apa elaun’;

(f) dengan menggantikan perkataan-perkataan
“selepas perintis”’ dan ‘‘selepas-perintis” di
mana-mana jua terdapat dalam subseksyen (5)
dengan perkataan ‘‘perintis’’;

(g) dengan menggantikan perkataan-perkataan
“hingga (4)” dalam subseksyen (6) dengan
perkataan-perkataan ‘“‘dan (3)”’;

(h) dengan memasukkan, selepas sahaja
perkataan-perkataan ‘‘subseksyen (3) (a)”
dalam perenggan (b) subseksyen (6),
perkataan-perkataan ‘‘atau (3) (b)’; dan

(i) dengan memasukkan, selepas  sahaja
subseksyen (6), subseksyen baru (7) yang
berikut:

“(7) Bagi mengelakkan keraguan adalah
dengan ini diisytiharkan bahawa jika sesuatu
aset digunakan bagi maksud-maksud
perniagaan perintis sesuatu syarikat perintis
dan, oleh sebab tidak cukup atau tidak ada
pendapatan larasan daripada perniagaan
perintis itu bagi tahun taksiran sebelum
sahaja tahun taksiran dalam tempoh asas
dalam mana terjatuhnya hari . permulaan
perniagaan selepas-perintis itu, pelaksanaan
tidak boleh dijalankan atau tidak boleh
dijalankan sepenuhnya berkenaan dengan
apa-apa elaun atau dengan amaun agregat
apa-apa elaun berkenaan dengan aset itu
yang kena diberikan kepada syarikat itu bagi
tahun itu berhubungan dengan perniagaan
perintis itu, maka elaun itu atau amaun
agregat itu, mengikut mana-mana yang
berkenaan, tidak boleh disifatkan sebagai
elaun yang kena dibuat kepada syarikat itu
berhubungan dengan perniagaan selepas-
perintisnya bagi tahun taksiran dalam

tempoh asas dalam mana terjatuhnya hari
permulaan perniagaan selepas-perintis itu
atau mana-mana tahun taksiran yang
kemudiannya.”.

5. Seksyen 21 Akta ibu adalah dipinda—

(a) dengan menggantikan perkataan ‘‘larasan’

dalam perenggan (b) subseksyen (1) dengan
perkataan ‘‘statutori’’; dan

(b) dengan menggantikan subseksyen (3) dengan
yang berikut:

“(3) Jika sesuatu amaun didapati di
bawah subseksyen (1) atau di bawah
subseksyen (1) dan (2), mengikut mana-
mana yang berkenaan, atau jika amaun itu
dikurangkan dengan sebanyak kerugian
larasan daripada perniagaan perintis
syarikat itu menurut seksyen 25 (2), maka
Ketua Pengarah hendaklah menyebabkan
supaya disampaikan kepada syarikat itu
suatu penyata yang menunjukkan amaun
yang berkenaan itu atau amaun yang
dikurangkan yang berkenaan itu, mengikut
mana-mana yang berkenaan.”.

6. Seksyen 21a Akta ibu adalah dipinda dengan
menggantikan  perkataan-perkataan  ‘‘pendapatan
larasan’ di mana-mana jua terdapat dengan perkataan-
perkataan ‘‘pendapatan statutori’.

7. Akta ibu adalah dipinda dengan menggantikan
seksyen 25 dengan yang berikut:

“Tidak 25. (1) Amaun apa-apa kerugian yang
boleh ~  ditanggung dalam mana-mana tempoh

ke hadapan Pe€rakaunan bagi perniagaan p_erintis sesuatu
kerug(i;}n syarikat perintis hendaklah dihitung mengikut
¥:,‘,‘§gu’,;g cara yang sama seperti apa-apa pendapatan

dalamh yang kena dihitung di bawah seksyen 21 (1).
tempo

pelepasan (2) Jika—
cukai. 5 .
(a) amaun apa-apa kerugian bagi sesuatu
syarikat perintis telah dihitung bagi
suatu tempoh perakaunan; dan

(b) mengikut seksyen 21 (1) tempoh
perakaunan itu telah dikira bagi
maksud-maksud penghitungan itu
sebagai tempoh asas bagi sesuatu
tahun taksiran,

maka amaun kerugian itu hendaklah dipotong
mengikut cara yang diperuntukkan oleh
seksyen 43 (2) dan seksyen 44 (1) Akta ibu
daripada apa-apa pendapatan statutori
daripada perniagaan perintis atau agregat
pendapatan statutori daripada perniagaan-
perniagaan perintis, mengikut mana-mana
yang berkenaan, bagi syarikat itu selepas apa-
apa sekatan di bawah seksyen 21A bagi tahun
taksiran itu.

(3) Jika oleh sebab tidak cukup atau tidak
ada pendapatan statutori daripada perniagaan
perintis atau perniagaan-perniagaan perintis
sesuatu syarikat perintis bagi sesuatu tahun
taksiran pelaksanaan tidak boleh dijalankan
atau tidak boleh dijalankan sepenuhnya
berkenaan dengan apa-apa potongan yang
kena dibuat bagi tahun itu menurut
subseksyen (2), maka potongan itu yang
belum lagi dibuat (atau sekian banyak
daripadanya yang belum lagi dibuat) bagi
tahun itu tidak boleh dibuat apabila
menghitung jumlah pendapatan syarikat itu
bagi tahun taksiran dalam tempoh asas dalam
mana terjatuhnya hari permulaan perniagaan
selepas-perintis atau mana-mana tahun
taksiran yang kemudiannya.”.

8. Seksyen 26 (1) Akta ibu adalah dipinda dengan
menggantikan noktah yang terdapat di hujungnya
dengan noktah bertindih dan dengan memasukkan,
selepas sahaja itu, proviso yang berikut:

“Dengan syarat bahawa jika permohonan
dibuat oleh sesuatu syarikat yang menyertai atau
bercadang menyertai sesuatu aktiviti digalakkan

Pindaan
seksyen 26.

atau pengeluaran sesuatu keluaran digalakkan di
Malaysia dan syarikat itu dikuasai secara langsung
atau secara tak langsung oleh—

(a) suatu syarikat perintis yang menyertai
aktiviti digalakkan atau keluaran digalakkan
yang sama seperti syarikat itu;

(b) suatu syarikat yang diberi taraf perintis
berhubungan dengan aktiviti digalakkan
atau keluaran digalakkan yang sama seperti
syarikat itu; atau

(c) suatu syarikat selepas-perintis,

permohonan itu akan ditimbangkan jika ia
memenuhi syarat-syarat yang ditetapkan oleh
Menteri dalam perintah statutori yang hendaklah
disiarkan dalam Warta.”.

Pindaan 9. Seksyen 27 (4) Akta ibu adalah dipinda dengan

seksyen 27.  menggantikan noktah yang terdapat di hujungnya
dengan noktah bertindih dan memasukkan, selepas
sahaja itu, proviso yang berikut:

“Dengan syarat bahawa, berkenaan dengan
sesuatu notis penyerahan balik yang diterima oleh
Menteri pada atau selepas 1hb Januari 1986 dan
pada atau sebelum 31hb Mac 1987 dan apabila
Menteri berpuas hati seperti yang diperuntukkan
dalam subseksyen ini, Menteri boleh, apabila
meluluskan penyerahan balik itu, menyatakan
suatu tarikh yang tidaklah lebih awal daripada 1hb
Januari 1986 sebagai tarikh penyerahan balik itu
berkuatkuasa.”.

Pindaan 10. Seksyen 29 Akta ibu adalah dipinda—
seksyen 29.

(a) dengan menggantikan perkataan-perkataan
“tarikh kelulusan” dalam perenggan (i) dalam
proviso kepada subseksyen (2) dengan
perkataan-perkataan ‘‘tarikh kelulusan itu
hendaklah mula berkuatkuasa’; dan

(b) dengan memasukkan, selepas sahaja per-

kataan “33,” dalam subseksyen (5), per-
kataan ““334a,”.

11. Akta ibu adalah dipinda dengan memasukkan,
selepas sahaja Bab 2, Bab baru 2A yang berikut:

“Bab 2a—Elaun Pelarasan Perindustrian

Takrif
pelarasan
perindus-
trian.

Permohonan
untuk
mendapat-
kan elaun
pelarasan
perindus-
trian.

31a. (1) Bagi maksud-maksud Bab ini,
‘““pelarasan perindustrian’ ertinya apa-apa
aktiviti yang dicadangkan hendak diusahakan
oleh sesuatu sektor tertentu dalam industri
pengilangan bagi penyusunan semula dengan
jalan pengorganisasian semula, pembinaan
semula atau pencantuman di dalam sektor
tertentu itu dengan tujuan hendak mem-
perkuat asas bagi sara diri perindustrian,
memajukan teknologi perindustrian, mem-
pertingkat produktiviti, meninggikan peng-
gunaan cekap sumber-sumber semula jadi dan
pengurusan cekap tenaga manusia.

(2) Aktiviti sedemikian hendaklah di-
luluskan oleh Menteri dengan persetujuan
bertulis Menteri Kewangan.

31iB. (1) Mana-mana syarikat yang menyertai
pelarasan perindustrian boleh membuat
permohonan bertulis kepada Menteri untuk
mendapatkan kelulusan bagi maksud-maksud
suatu elaun pelarasan perindustrian.

(2) Sesuatu syarikat perintis atau sesuatu
syarikat yang telah diberi taraf perintis atau

 kelulusan di bawah seksyen 27 hanyalah layak

memohon  untuk  mendapatkan elaun
pelarasan perindustrian di bawah subseksyen

(D)~

(a) berkenaan dengan sesuatu aktiviti
pengilangan atau keluaran terkilang
selain daripada aktiviti digalakkan

Bab baru
2A.

atau keluaran digalakkan yang baginya
perakuan perintis telah dikeluarkan
atau taraf perintis telah diberikan; atau

(b) berkenaan dengan perbelanjaan modal
selain damnpada perbelanjaan modal
yang baginya elaun cukai pelaburan
telah diberikan:

Dengan syarat bahawa jika sesuatu syarikat
perintis atau sesuatu syarikat yang telah diberi
kelulusan di bawah seksyen 27 menjalankan
aktiviti yang sama atau mengilang keluaran
yang sama selepas tempoh pelepasan cukai-
nya atau tempoh yang dinyatakan di bawah
seksyen 29 berakhir atau terhenti, syarikat itu
boleh memohon untuk mendapatkan elaun
pelarasan perindustrian di bawah subseksyen
(1) hanya berkenaan dengan perbelanjaan
modal berhubungan dengan aktiviti atau
keluaran itu yang dilakukan oleh syarikat itu
selepas akhir tempoh pelepasan cukainya atau
tempoh yang dinyatakan di bawah seksyen 29.

31c. (1) Menteri boleh memberikan ke-
lulusan berkenaan dengan permohonan yang
dibuat di bawah seksyen 318 tertakluk kepada
apa-apa terma dan syarat sebagaimana yang
difikirkannya patut.

(2) Menteri boleh memberikan kelulusan
di bawah subseksyen (1) dengan kuatkuasa
kebelakangan dari suatu tarikh yang tidak
lebih awal daripada tarikh permohonan itu
diterima oleh Menteri.

(3) Menteri boleh mengubah terma-terma
dan syarat-syarat yang dikenakan di bawah
subseksyen (1).

(4) Pada menjalankan kuasa-kuasanya di
bawah seksyen ini, Menteri hendaklah ber-
tindak dengan persetujuan bertulis Menteri
Kewangan.

balik

31p. (1) Jika sesuatu syarikat yang telah
diberi kelulusan di bawah seksyen 31c gagal
mematuhi mana-mana terma dan syarat yang
dikenakan di bawahnya, Menteri hendaklah,
melalui notis bertulis, menghendaki syarikat
itu, dalam masa tiga puluh hari dari tarikh

- penerimaan notis itu, menunjukkan sebab

mengapa kelulusan itu tidak patut ditarik
balik.

(2) Menteri boleh menarik balik kelulusan
yang diberikan di bawah seksyen 31c—

(a) jika syarikat itu gagal mematuhi notis
yang disampaikan kepadanya di bawah
subseksyen (1); atau

(b) jika dia tidak berpuas hati dengan
sebab-sebab kerana tak mematuhi
terma-terma dan syarat-syarat yang
dikenakan di bawah seksyen 31c.

31e. (1) Jika sesuatu syarikat yang telah
diberi kelulusan di bawah seksyen 31c telah
melakukan, dalam tempoh asas bagi sesuatu
tahun taksiran berkenaan dengan aktiviti
pengilangan atau keluaran terkilang, per-
belanjaan modal bagi maksud-maksud aktiviti
pengilangan atau keluaran terkilang itu, maka
hendaklah diberikan kepada syarikat itu bagi
tahun taksiran itu elaun pelarasan perindus-
trian sebanyak amaun yang diluluskan oleh
Menteri Kewangan, dan elaun itu tidaklah
boleh lebih daripada seratus peratus daripada
perbelanjaan itu.

(2) Elaun bagi perbelanjaan yang diberi-
kan di bawah subseksyen (1)—

(a) tertakluk kepada subseksyen (4),
hendakiah diberikan hanya bagi tahun
taksiran dalam tempoh asas yang bagi-
nya perbelanjaan itu telah dilakukan;
dan

(b) hendaklah diberikan berkenaan dengan
perbelanjaan yang dilakukan dalam
masa lima tahun dari tarikh kelulusan
itu akan mula berkuatkuasa:

Dengan syarat bahawa jika sesuatu syarikat
melakukan perbelanjaan modal dari tarikh
kelulusan itu hendaklah mula berkuatkuasa
berhubungan dengan suatu perniagaan yang
hampir hendak dijalankan berkenaan dengan
sesuatu aktiviti pengilangan atau keluaran
terkilang, maka perbelanjaan itu hendaklah
disifatkan sebagai dilakukan dalam tempoh
asas dalam mana ia mula menjalankan
perniagaan itu.

(3) Jika sesuatu elaun diberikan kepada
sesuatu syarikat di bawah subseksyen (1) bagi
sesuatu tahun taksiran, sekian banyak
daripada pendapatan larasan syarikat itu
daripada perniagaan syarikat itu bagi tempoh
asas bagi tahun itu yang sama banyak dengan
amaun elaun itu (atau dengan amaun agregat
apa-apa elaun itu, mengikut mana-mana yang
berkenaan) hendaklah dikecualikan daripada
cukai di bawah Akta ibu bagi tahun taksiran
itu.

(4) Jika oleh sebab tidak cukup atau tidak
ada pendapatan larasan sesuatu syarikat
daripada sesuatu perniagaan syarikat itu bagi
tempoh asas bagi sesuatu tahun taksiran
pelaksanaan tidak boleh dijalankan atau tidak
boleh dijalankan sepenuhnya berkenaan
dengan apa-apa elaun atau elaun-elaun yang
syarikat itu berhak mendapatnya di bawah
seksyen ini bagi tahun itu berhubungan
dengan sumber yang terdiri daripada
perniagaan itu, maka, walau apa pun
subseksyen (1), (2) dan (3), sekian banyak
daripada elaun atau elaun-elaun yang
berkenaan yang tidak boleh diberikan bagi

tahun itu hendaklah disifatkan sebagai elaun
yang akan diberikan kepada syarikat itu di
bawah seksyen ini bagi tahun taksiran
kemudiannya yang pertama bagi tempoh asas
yang baginya terdapat pendapatan larasan
daripada perniagaan itu, dan begitulah
seterusnya bagi tahun-tahun taksiran yang
kemudiannya sehinggalah syarikat itu telah
menerima keseluruhan elaun atau elaun-elaun
yang ia berhak mendapatnya sedemikian itu:

Dengan syarat bahawa elaun atau elaun-
elaun yang berbangkit di bawah subseksyen
ini hendaklah diberikan hanya selepas
pengurangan pendapatan larasan, jika ada,
yang syarikat itu berhak mendapatnya di
bawah seksyen 32, 33, 33A, 34 atau 36.

(5) Jika apa-apa pendapatan dikecualikan
daripada cukai menurut kuasa subseksyen (3),
maka seksyen 23 hendaklah terpakai bagi
pendapatan itu (dengan apa-apa ubahsuaian
yang perlu) sebagaimana ia terpakai bagi
pendapatan yang dikecualikan di bawah
seksyen 22.

(6) Bagi maksud-maksud Bab ini, ‘“‘per-
belanjaan modal” berhubungan dengan
aktiviti pengilangan ertinya perbelanjaan
modal yang dilakukan ke atas sesuatu kilang
atau ke atas apa-apa loji dan jentera yang
digunakan di Malaysia berkaitan dengan dan
bagi maksud-maksud keluaran terkilang
tetapi tidaklah termasuk perbelanjaan modal
yang dilakukan ke atas bangunan-bangunan
yang digunakan sebagai tempat tinggal, loji
dan jentera jika bangunan, loji atau jentera
itu diperuntukkan keseluruhannya atau
sebahagiannya bagi kegunaan seseorang
pengarah atau orang individu yang menjadi
ahli kakitangan pengurusan, pentadbiran atau
perkeranian.”.



Pindaan

seksyen 35.

Pindaan

seksyen 36.

Pindaan

seksyen 37.

Pindaan

seksyen 38.

Pindaan

seksyen 39.

14 RANG UNDANG-UNDANG

12. Seksyen 35 (1) Akta ibu adalah dipinda dengan
memasukkan, selepas sahaja perkataan ‘““33”, koma
dan perkataan ““33A”.

13. Seksyen 36 Akta ibu adalah dipinda—

(a) dengan memasukkan, selepas sahaja per-
kataan-perkataan ‘‘keluaran-keluaran per-
kilangan tempatan’ dalam takrif ‘“‘eksport”
dalam subseksyen (5), perkataan-perkataan
“daripada syarikat-syarikat yang terletak di
kawasan-kawasan selain daripada Zon-zon
Perdagangan Bebas dan gudang-gudang
pengilangan berlesen”; dan

(b) dengan menggantikan perkataan ‘‘Zon”
dalam takrif “‘eksport” dalam subseksyen (5)
dengan perkataan ‘““Zon-zon”.

14. Seksyen 37 (2) Akta ibu adalah dipinda dengan
menggantikan perkataan-perkataan “‘seksyen 32, 33, 34
dan 36’ dengan perkataan-perkataan ‘“‘seksyen 36”.

15. Akta ibu adalah dipinda dengan menggantikan
seksyen 38 dengan yang berikut:

“Pengu-  38. Bab ini tidaklah terpakai bagi—

rangan < 3
tidak boleh (a) sesuatu syarikat yang tidak ber-

S mastautin di Malaysia bagi tahun asas
bagi sesuatu tahun taksiran; atau

(b) sesuatu syarikat perdagangan se-
bagaimana yang ditakrifkan di bawah
seksyen 40.”.

16. Seksyen 39 Akta ibu adalah dipinda deﬁgan
menggantikan subseksyen (4) dengan yang berikut:

“(4) Seksyen ini hendaklah terpakai bagi sesuatu
syarikat yang—

(a) bermastautin di Malaysia bagi tahun asas
bagi sesuatu tahun taksiran; dan

(b) terlibat dalam  pengeksportan  hasil
pertanian dan yang tidak diberikan
pengurangan di bawah Bab 4 Akta ini
berkenaan dengan keluaran yang sama;
atau :

(c) adalah suatu syarikat perdagangan seba-

gaimana yang ditakrifkan di bawah seksyen
40.”.

17. Seksyen 40 Akta ibu adalah dipinda dengan
menggantikan noktah di hujung takrif ‘“‘syarikat”
dengan koma bernoktah dan dengan memasukkan,
selepas sahaja takrif itu, takrif baru yang berikut:

3

“syarikat perdagangan’ ertinya sesuatu
syarikat yang aktiviti utamanya ialah perdagangan
dan pengeksportan hasil pertanian atau keluaran-
keluaran terkilang yang dibeli daripada pengeluar-
pengeluar hasil ladang atau pengilang-pengilang di
Malaysia.’.

18. Seksyen 48 Akta ibu adalah dipinda dengan
memotong noktah dalam proviso kepada subseksyen
(2) dan memasukkan, selepas sahaja itu, perkataan-
perkataan ‘‘tetapi syarikat itu hendaklah, pada akhir
tempoh pelepasan cukai itu dan tertakluk kepada
seksyen 14A, layak memohon untuk mendapatkan

perlanjutan tempoh pelepasan cukai itu di bawah
seksyen 14A.”.

19. Seksyen 50 (1) Akta ibu adalah dipinda dengan
memotong koma  selepas perkataan-perkataan
“1hb Januari 1986 dan memasukkan, selepas sahaja

itu, perkataan-perkataan ‘‘atau pada bila-bila masa
selepas itu’.

Pindaan
seksyen 40.

Pindaan
seksyen 48.

Pindaan
seksyen 50.



Pindaan
seksyen 50AA.

Pindaan
seksyen 50B.

20. Akta ibu adalah dipinda dengan memasukkan,
selepas sahaja seksyen 50A, seksyen baru 50AA yang

berikut:

“Kelayakan SOAA. Sesuatu syarikat yang telah diberikan

syarikat-
syarikat
di bawah
undang-
undang
termansuh
untuk
mendapat
elaun
pelarasan
perindus-
trian.

galakan atau kredit cukai pelaburan di bawah
undang-undang termansuh hanyalah layak
memohon untuk mendapatkan elaun pela-
rasan perindustrian berkenaan dengan se-
suatu aktiviti pengilangan atau keluaran
terkilang selain daripada aktiviti atau
keluaran yang baginya galakan telah di-
berikan di bawah undang-undang termansuh
itu atau berkenaan dengan perbelanjaan
modal selain daripada perbelanjaan modal
yang baginya kredit cukai pelaburan telah
diberikan  di bawah undang-undang
termansuh itu:

Dengan syarat bahawa jika sesuatu syarikat
yang telah diberi galakan atau kredit cukai
pelaburan di bawah undang-undang ter-
mansuh itu menjalankan aktiviti yang sama
atau mengilang keluaran yang sama selepas
akhir tempoh yang baginya galakan atau
kredit cukai pelaburan itu diberikan, syarikat
itu boleh memohon untuk mendapatkan elaun
pelarasan perindustrian hanya berkenaan
dengan perbelanjaan modal berhubungan
dengan aktiviti atau keluaran itu yang
dilakukan oleh syarikat itu selepas akhir
tempoh yang baginya galakan atau kredit
cukai pelaburan itu telah diberikan.”.

21. Seksyen 50B (3) Akta ibu adalah dipinda dengan
menggantikan noktah yang terdapat di hujungnya
dengan noktah bertindih dan memasukkan selepas
sahaja itu proviso yang berikut:

“Dengan syarat bahawa, berkenaan dengan notis

penyerahan balik yang diterima oleh Menteri pada
atau selepas 1hb Januari 1986 dan pada atau

sebelum 31hb Mac 1987 dan apabila Menteri
berpuas hati sebagaimana yang diperuntukkan
dalam subseksyen ini, Menteri boleh, apabila
meluluskan penyerahan balik itu, menyatakan
suatu tarikh yang tidaklah lebih awal daripada
1hb Januari 1986 sebagai tarikh penyerahan balik
itu hendaklah berkuatkuasa.”.

22. Jadual kepada Akta ibu adalah dipinda dengan
memasukkan, selepas perkataan perindustrian”

dalam perenggan 4 (2) (g), perkataan—perkataan ‘yang
diadakan di luar Malaysia dan”

—

HURAIAN

Rang Undang-Undang ini bertujuan meminda Akta Penggalakan
Pelaburan 1986.

2. Fasal 1 mengandungi perkara-perkara permulaan dan

menyatakan tarikh-tarikh mula berkuatkuasanya pelbagai seksyen
Akta.

3. Fasal 2 bertujuan meminda takrif ‘“‘program kerajaan
terdaftar’” daripada takrif tentang suatu program pertukaran
subkontrak yang didaftarkan dengan Kementerian Pembangunan
Negara dan Luar Bandar menjadi takrif tentang program
pertukaran subkontrak yang didaftarkan dengan Kementerian
Perdagangan dan Perindustrian. Pindaan ini menjadi perlu
berikutan dengan perpindahan Bahagian Perusahaan Kecil (yang
mengendalikan pendaftaran program itu) dari Kementerian
Pembangunan Negara dan Luar Bandar ke Kementerian
Perdagangan dan Perindustrian.

4. Fasal 3 bertujuan memasukkan suatu proviso ke dalam sek-
syen 5 Akta untuk membenarkan permohonan daripada sesuatu
syarikat yang dikuasai secara langsung atau secara tak langsung
oleh suatu syarikat perintis yang menyertai, atau suatu syarikat
yang diberikan taraf perintis berhubungan dengan, aktiviti
digalakkan atau keluaran digalakkan yang sama seperti syarikat
pemohon  itu, atau sesuatu syarikat selepas-perintis,
dipertimbangkan untuk mendapat taraf perintis.

Pindaan
Jadual.

5. Di bawah perundangan yang ada sekarang, elaun-elaun
berkenaan dengan perbelanjaan modal yang dilakukan atas aset-
aset yang digunakan dalam perniagaan perintis sesuatu syarikat
perintis ditolak daripada pendapatan daripada perniagaan selepas-
perintis. Fasal 4 bertujuan meminda seksyen 18 Akta supaya elaun
modal akan sekarang ditolak daripada pendapatan daripada
perniagaan perintis dan apa-apa elaun modal tak terserap di akhir
tempoh pelepasan cukai tidak akan dibawa ke hadapan untuk
diimbangi dengan pendapatan perniagaan selepas-perintis.
Pindaan ini akan berkuatkuasa dari tahun taksiran 1992 dan akan
terpakai bagi kes-kes di mana permohonan untuk mendapatkan
taraf perintis diterima pada atau selepas 1hb Januari 1991.

6. Sekarang ini, apa-apa kerugian yang ditanggung berkenaan
dengan sesuatu perniagaan perintis dalam tempoh pelepasan cukai
boleh dibawa ke hadapan untuk diimbangi dengan pendapatan
perniagaan selepas-perintis. Fasal 7 bertujuan meminda seksyen
25 Akta supaya apa-apa kerugian yang ditanggung berkenaan
dengan sesuatu perniagaan perintis dalam tempoh pelepasan cukai
itu sekarang akan diimbangi dengan apa-apa pendapatan daripada
perniagaan perintis atau perniagaan-perniagaan perintis syarikat
perintis itu dan apa-apa kerugian tak terserap di akhir tempoh
pelepasan cukai itu tidak akan dibawa ke hadapan kepada
perniagaan selepas-perintis. Pindaan ini akan mula berkuatkuasa
dari tahun taksiran 1992 dan akan terpakai bagi kes-kes di mana
permohonan untuk mendapatkan taraf perintis diterima pada atau
selepas 1hb Januari 1991.

7. Fasal 8 bertujuan memasukkan suatu proviso ke dalam
seksyen 26 Akta untuk membenarkan sesuatu permohonan
daripada sesuatu syarikat yang dikuasai secara langsung atau
secara tak langsung oleh sesuatu syarikat yang menyertai, atau
sesuatu syarikat yang diberi taraf perintis berhubungan dengan,
aktiviti digalakkan atau keluaran digalakkan yang sama dengan
syarikat pemohon, atau suatu syarikat selepas-perintis,
dipertimbangkan untuk mendapat elaun cukai pelaburan.

8. Fasal 9 bertujuan memasukkan suatu proviso baru ke dalam
seksyen 27 untuk membolehkan Menteri memberikan kuatkuasa
kebelakangan bagi kelulusan penyerahan balik elaun cukai
pelaburan ke suatu tarikh yang tidak lebih awal daripada 1hb
Januari 1986 berkenaan dengan permohonan-permohonan yang
diterima di antara 1hb Januari 1986 dengan 31hb Mac 1987.

9. Fasal 11 bertujuan memasukkan Bab baru 2A untuk
membenarkan suatu elaun pelarasan perindustrian diberikan
kepada sesuatu syarikat pengilangan yang mengusahakan suatu
program pelarasan perindustrian yang diluluskan. Amaun elaun
yang akan diberikan hendaklah diluluskan oleh Menteri

Kewangan. Fasal ini juga mentakrifkan pelarasan perindustrian,
menyatakan prosedur bagi memohon elaun pelarasan
perindustrian- serta juga hal-hal keadaan yang membolehkan
kelulusan itu ditarik balik.

10. Fasal 13 bertujuan meminda seksyen 36 Akta untuk
menjelaskan bahawa istilah ““eksport’ hanya terpakai bagi jualan-
jualan daripada syarikat-syarikat yang terletak di kawasan-
kawasan selain daripada Zon-zon Perdagangan Bebas dan gudang-
gudang pengilangan berlesen.

11. Fasal 15 bertujuan meminda seksyen 38 Akta untuk
memperuntukkan bahawa  galakan berkenaan dengan
pengurangan pendapatan larasan bagi eksport-eksport juga tidak
boleh didapati oleh syarikat-syarikat perdagangan.

12. Fasal 16 bertujuan meminda seksyen 39 Akta untuk
menjadikan jelas bahawa elaun eksport boleh didapati oleh
syarikat-syarikat yang terlibat dalam pengeksportan hasil
pertanian dan yang belum diberi pengurangan pendapatan larasan
bagi eksport-eksport berkenaan dengan keluaran yang sama serta
juga oleh syarikat-syarikat perdagangan. Kehendak bahawa
seksyen ini terpakai hanya bagi syarikat-syarikat yang
bermastautin di Malaysia tidak berubah.

13. Fasal 17 Dbertujuan memasukkan takrif ‘‘syarikat
perdagangan’ ke dalam seksyen 40 bagi maksud-maksud
penjelasan.

14. Fasal 18 bertujuan meminda seksyen 48 Akta untuk
membuat peruntukan supaya sesuatu syarikat yang telah diberi
galakan-galakan tertentu di bawah undang-undang termansuh dan
yang telah memohon supaya Akta terpakai bagi tempoh
pelepasan cukainya menjadi layak memohon untuk mendapatkan
perlanjutan tempoh pelepasan cukainya.

15. Fasal 19 bertujuan meminda seksyen 50 Akta untuk
memperuntukkan bahawa sesuatu syarikat yang telah diberi
galakan-galakan tertentu di bawah undang-undang termansuh
boleh memohon untuk mendapatkan galakan yang serupa
jenisnya di bawah Akta hanya jika tempoh pelepasan cukainya
belum bermula pada 1hb Januari 1986 atau bila-bila masa selepas
itu.

16. Fasal 20 bertujuan untuk memasukkan suatu seksyen baru
50AaA untuk menyatakan keadaan-keadaan yang membolehkan
syarikat-syarikat yang telah diberi galakan di bawah undang-
undang termansuh menjadi layak memohon untuk mendapatkan
elaun pelarasan perindustrian.

17. Fasal 21 bertujuan memasukkan suatu proviso baru ke dalam
seksyen 50B Akta untuk membolehkan Menteri Perdagangan dan
Perindustrian memberikan kuatkuasa kebelakangan bagi
kelulusan penyerahan balik galakan-galakan yang diluluskan di
bawah seksyen 26 atau 30p undang-undang termansuh ke suatu
tarikh yang tidak lebih awal daripada 1hb Januari 1986 tetapi
hanya berkenaan dengan permohonan-permohonan yang dlterlma
di antara 1hb Januari 1986 dengan 31hb Mac 1987.

18. Fasal 22 bercadang hendak meminda kaedah 4 (2) (g)
Kaedah-Kaedah Cukai Pendapatan (Penggalakan Eksport) 1986
untuk menjadikan jelas bahawa perbelanjaan-perbelanjaan yang
disebabkan semata-mata oleh pameran-pameran perdagangan
atau perindustrian yang diluluskan yang diadakan di luar Malaysia
layak mendapat potongan selanjutnya di bawah Kaedah-Kaedah
tersebut.

19. Pindaan-pindaan lain kepada Akta ini yang tidak disebut
dengan khusus adalah pindaan-pindaan yang berbangkit dan kecil.

IMPLIKASI KEWANGAN

Rang Undang-Undang ini akan melibatkan Kerajaan dalam
perbelanjaan wang tambahan dalam bentuk tambahan kakitangan
di Jabatan Hasil Dalam Negeri kerana perjawatan yang ada
sekarang tidak mencukupi untuk mengendalikan pelaksanaan
galakan-galakan yang dicadangkan. IENC{UP). 1537



